
Peqqissaasut Palliativ-imik nakorsaasinnaanermut ilinniaqqissinnaanerat anguniar-
lugu immikkut aningaasaliisoqarnissaanik Naalakkersuisut peqquneqarnissaannik 
Inatsisartut aalajangiiffigisassaattut siunnersuut. 
(Inatsisartunut ilaasortaq Doris Jakobsen, Siumut) 

Inatsisartunut ilaasortap Siumumeersup Doris Jakobsen-ip napparsimasut piartortut sullis-
sisuisa ilinniarteqqinneqarsinnaanerinik siunnersuutaa Siumumiik ima oqaaseqarfigissa-
varput. 

Oqaluuserisassanngortitsisup saqqummiussaa soqutigalugu misissuataareerlugu, Naalak-
kersuisullu akissumminni saqqummiussaat paasilluarlugit imaattunik  piumasaqaateqas-
suugut. 

Peqqissutsimut Naalakkersuisoq paasissutissiissasoq oqaluuserisassanngortitsisup pisai 
inuit katsorsarneqarsinnaajunnaarsimasut massakkut peqqinnissaqarfimmi qassit paaqqu-
tarineqarnersut? Aammalu ukiuni kingullerni qanoq amerliartortsigisimanersut? Taakkulu 
sullinneqarnerat qanoq Peqqinnissaqarfimmi sullissinermut sunniuteqarnersut paasissal-
lugu Siumumiik pingaartikkatsigu. Aammalu eqqugaasunut ilaqutaannullu ikorfartuinermut 
peqqinnissaqarfik qanoq ikiorseeriarnissaminut tamakkiisumik nukissaqarnersoq paase-
rusupparputtaaq. 

Siumumi ilisimavarput ukiuni makkunani siunissamilu taama eqqugaasut amerliartortut, 
eqqugaasut assigiinngitsut pissutaallutik katsorsarneqarsinnaajunnaartut appasinnerpaaf-
fimminiitikkusullugittaaq peqqinnissaqarfik allallu pisussaasut pinaveersaartitsineq eqqum-
maariffigisariaqaripputtaaq isumaqarpugut. 

Aammattaaq kaammattuutigerusupparput Peqqissaasut Kattuffiat ilisimasalittut misissuitin-
neqarsinnaanersoq  aperineqarsinnaasoq, pineqartut pillugit sullissinerup qanoq pitsaaner-
paaffimminiitinneqarsinnaanera pillugu. 

Naggataatigut Naalakkersuisut akissuteqaataat paasilluarsinnaagaluarlugu Siumumiik isu-
maqarpugut pineqartunut malinnaatinneqarnissarput Peqqinnissamut Naalakkersuisup eq-
qummaariffigissagaa pineqartut sukkasuumik amerliartortut sullinneqarnerat pitsaanerpaa-
ffimminiinnissaa Siumumiik kissaatigigatsigu. 

Taamaattumik oqaluuserisassanngortitap misissorluarnissaa kissaatigigatsigu Ilaqutariin-
nermut Peqqissutsimullu Ataatsimiititaliami misissoqqissaaneqarnissaa kissaatigaarput. 


